
Retningsliner for bruk av det lokale viltfondet i Stryn kommune.  
 

 

1. Det lokale viltfondet i Stryn kommune skal nyttast i samsvar med Forskrift om 

kommunale viltfond og fellingsavgift, fastsett av Direktoratet for naturforvaltning 23.mai 

2001. 

 

2. Det lokale viltfondet skal dekke alle utgifter som kommunen har med ivaretaking av 

skadd vilt og fallvilt.  

 

3. Det lokale viltfondet skal gje ei årleg grunnbevilgning til Hjorteutvalet i kommunen som 

kan nyttast til møtegodtgjerdsle, leiargodtgjerdsle og godtgjerdsle av sekretær.  

 

4. Det lokale viltfondet skal yte eit årleg driftstilskot til storvald (vald med bestandsplan) på 

15% av totalt innbetalt fellingsavgift i siste jaktår.  

 

5. Det lokale viltfondet skal prioritere søknader som har som mål å styrke kunnskapen om 

viltet på område der denne kunnskapen er dårleg i kommunen/regionen.  

 

6. Tiltak for å betre tilbodet om småviltjakt, eller for auka beskatning av jaktbart rovvilt skal 

prioriterast ved bruken av det lokale viltfondet.  

 

7. Det lokale viltfondet kan nyttast til forebygging av skade av hjort på jordbruksareal nytta 

til frukt, grønnsaker, bær eller anna arealintensiv produksjon, men berre i tilfelle der 

storvalda og Hjorteutvalet ikkje rår over verkemedel for å redusere skaden.  

 

8. Retningslinene gjeld frå og med jaktsesongen 2003 og fram til nye retningsliner er 

vedtekne. 

 


